ÅRSRAPPORT 2008, FITJAR KYRKJELEGE FELLESRÅD.


Kyrkjeleg fellesråd (FR) har fått mandat og arbeidsoppgåver gjennom Kyrkjelova 

(§ 14). FR skal ha ansvar for administrasjon, økonomi, personale, vedlikehald og drift av kyrkje og kyrkjegard. FR er pålagt å ha ein dagleg leiar, som har tittel kyrkjeverje. Denne har også den nødvendige kontakten til kommunen. 


I Fitjar, med berre eitt sokn, er fellesrådet og soknerådet person - identisk, men kvart råd har eiga saksliste og møtebok. I 2008 hadde FR 5 møte og handsama 26 saker.


Kort tilbakeblikk over kva som har hendt i FR sitt ansvarsområde:

A: BYGNINGAR OG UTSTYR:


Tårnfoten og vestre endevegg av kyrkja vart malt. Båreromet vart utvida, og det vart kjøpt kjølerom og løfteinnretning til bårer, pluss ny katafalk på hjul. Trappa ned til båreromet vart fjerna, og det er laga ny køyrerampe i staden. Arbeidet med båreromet vart gjort på dugnad. Desse var med: Henry Tveit, Lars K. Sandvik, Bjørn Skumsnes og Jon Tufteland. 
B: KYRKJEGARD:


Den nye kyrkjegarden vart vigsla av prosten søndag 6. april. Total kostnad vart ca. 

kr. 4. mill. Overskriding kr. 500.000. Det nye arealet er på ca. 4,7 mål og har plass til 350 graver. Det vil tilseia bruk i ca. 14 år. Felt C, som me fram til no har brukt til doble graver, er  heilt fullt, men i skrivande stund er ikkje den nye kyrkjegarden teken i bruk.

C: PERSONALE: 


Nobukazu Imazu held fram som kyrkjelydsprest i full stilling.

Endre Inge Stokken held fram som kyrkjegardsarbeidar i full stilling

Jørgen Tislevoll slutta som kyrkjetenar 1. august. Då overtok eit team på 4 personar: Marit Tislavoll, Ann- Sofie Drønen, Terje Havro og Lars J. Rydland. 

Irene Simonsen hadde permisjon frå organiststillinga fram til 15. september. Ho sa då opp stillinga.

Harald Skumsnes slutta som organist 1. mars.
Maria Anuchina vart tilsett som organist i 50 % stilling frå 15. august.


Harald Johan Sandvik held fram som kyrkjeverje i 50 % stilling.

Me vil retta ei varm takk til kvar enkelt av dei tilsette for godt utført arbeid!

D: ØKONOMI OG ADMINISTRASJON:

Kyrkjekontoret held til i 2. etasje på Rådhuset.

Økonomien var stram også i 2008. Rekneskap er i skrivande stund ikkje endeleg avslutta. Kommunen har etter Kyrkjelova § 15 ansvaret for å finansiera den lokale kyrkja si drift.. Sum kommunalt tilskot i 2008 var kr. 1.214.880. I tillegg brukte me ei ekstraløyving frå 2007 på kr. 100.000 og kr.100.000 som var overskot i 2007.
I tillegg til kommunal løyving, fekk kyrkja også i fjor overført midlar direkte frå Staten: Kr. 44.000. Dette er kr.38.000 mindre enn i 2007.
Soknerådet sin rekneskap vart 1. september overført frå Aktiva Økonomiservice til Fitjar kommunekasse. Då er heile rekneskapen for Fitjar Sokn samla på ein stad.

Samarbeidet med kommunen er svært godt. Det vert synt stor velvilje på både administrativt og politisk hald. I tillegg set me på kyrkjekontoret stor pris på det gode sosiale fellesskapet me har med dei andre tilsette på Rådhuset.

Harald Johan Sandvik, kyrkjeverje.

